ᐃᒃᓯᕙᐅᑕᐅᑉ ᐅᓂᒃᑳᓕᐊᖓ 59-ᒋᓕᖅᑕᖓᓂ ᐊᕐᕌᒍᑕᒫᓐ ᑲᑎᒪᓂᕐᒧᑦ, ᐋᓐᑯᕆᔾ ᐊᓚᓯᑲ, ᒪᐃ 2007 
59-ᖓᓂ ᐊᕐᕌᒍᑕᒪᕐᓯᐅᒻᒧᑦ ᑲᑎᒪᔭᖅᑐᓚᐅᖅᑐᑦ ᕿᓚᓗᒐᓕᕆᔨᑦ ᑐᔪᕐᒥᕕᖓᓂ ᑲᑉᑕᓐ ᑯᒃ, ᐊᓐᑯᕆᔾ ᐊᓚᓯᑲᒥ ᒪᐃ 28-31, 2007-ᒥ.  ᐃᒃᓯᕙᐅᑕᖃᓚᐅᖅᑐᑦ ᓘᒃᑖᒥᒃ ᐱᐅᓪ ᕼᐊᔅᒥᒃ (ᒥᐊᓕᒐᕐᒥᐅᖅ).  ᑲᑎᒪᔭᖅᑐᕐᓯᒪᓚᐅᖅᑐᑦ 73-ᖑᓚᐅᖅᑐᑦ 77-ᓂᑦ ᑳᓐᑐᕌᒃᑕᐅᓯᒪᔪᓂᑦ ᒐᕙᒪᓂᑦ.  ᑲᑎᔭᖅᑐᖃᑕᐅᓚᐅᕐᒥᔪᑦ ᖃᐅᔨᓴᖅᑎᒻᒪᕆᐅᔪᑦ ᐊᒻᒪ ᑲᒥᓴᒃᑯᑦ ᑲᑎᒪᔨᐊᕈᓯᖏᑦ ᐊᑕᐅᑦᑎᒃᑯᑦ ᑲᑎᒪᓂᖃᓚᐅᖅᑐᑦ ᒪᐃ 7-25-ᒥ.
ᓇᐃᑦᑐᓂᒃ ᐅᓂᒃᑳᓕᐅᓚᐅᖅᑐᑦ ᓴᖅᑭᑦᑐᓂᑦ ᑲᑎᒪᔾᔪᑎᒃᓴᓂᑦ ᐊᑖᓂᓗ ᑕᑯᒃᓴᐅᑎᑕᐅᕗᑦ .  ᐃᓗᐃᑦᑐᓇᖅᕐᓯᒪᔪᓂᒃ ᐅᓂᒃᑳᓂᒃ ᐃᓗᓕᖏᓪᓗ ᑲᒥᓴᒃᑯᓐᓂᓐᖔᖅᑐᑦ ᐊᑐᐃᓐᓇᕈᖅᑕᐅᓚᐅᖅᑐᑦ ᐃᒃᓯᕙᐅᑕᖓᑦᑕ ᐅᓂᒃᑳᖓᓂ 59-ᒋᓕᖅᑕᖓᓂ ᑲᑎᒪᓂᕐᒧᑦ.
1. ᖃᓄᐃᓕᐅᖓᓕᕐᒪᖔᑕ ᐅᓄᕐᓂᖏᑦ 
ᐋᓐᑕᑎᒃᒥ ᑎᑳᕈᓪᓖᑦ
ᐱᔭᕇᑦᑕᐅᓚᐅᖅᑐᑦ ᓄᓇᕐᔪᐊᑉ ᐅᑭᐅᖅᑕᖅᑐᖓᓂ ᑎᑳᕈᓪᓕᑦ ᐅᓄᕐᓂᕆᔭᖏᑦ ᓱᓕ ᑕᒪᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᐊᖏᖃᑎᒌᒍᑎᑕᖃᖏᒻᒪᑦ ᖃᑦᓯᓪᓚᕆᐅᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᓂᒃ.  ᑲᑎᒪᓂᒃᓴᖃᖅᑐᑦ ᑕᒪᑐᒧᖓ ᖃᐅᔨᓴᖅᑎᒻᒪᕆᐅᔪᑦ ᑲᑎᒪᔨᕋᓛᖏᑦ ᐊᒻᒪ ᐊᖏᖃᒌᓚᕈᒪᔪᒐᓗᐊᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᓯᒪᔪᓂᒃ ᐊᒻᒪ ᑐᑭᓕᐅᖅᑕᐅᓗᑎᒃ ᑭᖑᓪᓕᕐᒥ ᐊᕐᕋᒍᑕᒫᕐᓯᐅᒻᒧᑦ ᑲᑎᒪᓂᖃᓕᖅᐸᑕ.
ᐱᖓᖕᓇᖅᐸᓯᐊᓂ ᐅᐊᖕᓇᖓᑕ ᐸᓯᕕᒃ ᑎᑳᕈᓪᓕᖏᑦ
ᖃᐅᔨᓴᖅᑎᒻᒪᕇᑦ ᑲᑎᒪᔨᕋᓛᖏᑦ ᐃᖅᑲᓇᐃᔭᖅᑐᑦ ᑲᔪᓯᔪᖅ ᐊᒃᓱᒻᒪᕆᒃ ᕿᒥᕐᕈᓇᒃᑕᐅᓂᖏᑦ ᐅᐊᖕᓇᖓᓂ ᐸᓯᕕᒃ ᐃᑭᐊᓂ ᑎᑳᕈᓪᓕᑦ.  ᓇᓗᓇᐃᖅᑎᖅᑕᐅᔪᑦ ᐃᓚᖏᑦ ᖃᓄᐃᒃᑲᔭᕐᓂᖏᓐᓄᑦ ᐅᓄᕐᓂᕆᔭᖏᑕ ᐋᖅᑭᒡᓱᕐᓯᒪᓂᕆᔭᖓᓄᑦ ᐱᓕᕆᔭᐅᒋᐊᓯᕗᖅ ᐊᒻᒪ ᑲᑎᒪᔨᕋᓛᖑᔪᑦ ᓂᕆᐅᒃᑐᑦ ᐱᔭᕇᖅᑕᐅᒃᐸᑦ ᖃᐅᔨᓂᐊᖅᑐᒋᓪᓗᑎᒃ ᒥᒃᓴᐅᓴᒃᑕᐅᓗᑎᒃ ᐅᓄᕐᓂᕆᔭᖏᑕ ᒥᒃᓴᓄᑦ ᐃᑭᖓᓂ ᔮᑉᐸᓂᓯᒃᑯᑦ ᓄᓇᖓᑦᑕ ᑭᖑᓪᓕᕐᒥ ᐊᕐᕌᒍ ᑲᑎᒪᓂᖃᓕᖅᐸᑕ ᓇᓗᓇᐃᖅᑕᐅᓚᕐᓗᓂ ᐊᒻᒪ ᐃᓱᒪᒃᓴᕐᓯᐅᕈᑕᐅᓕᕐᓂᐊᕐᒪᑕ ᑐᓴᒐᓴᒃᐅᔪᑦ ᐅᓄᕐᓂᖏᑦ ᖃᓄᐃᓕᖓᓂᖃᕐᒪᖔᑕ ᐃᑭᖓᓂ ᔮᑉᐸᓂᓯᒃᑯᑦ.  ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓕᓴᖅᑐᑦ ᑕᑯᔭᐅᖃᑦᑕᕋᑖᖅᑐᓂᑦ ᕋᓴᒥᐅᓂᑦ ᐊᒻᒪ ᑯᕆᐊ ᐃᑭᖏᓐᓂᑦ ᕿᒥᕐᕈᐊᖅᑕᐅᓚᐅᖅᑐᑦ ᐊᒻᒪ ᑲᑎᒪᔨᕋᓛᑦ ᑐᓐᖓᓱᒃᑐᑦᓯᕗᑦ ᐸᕐᓇᐅᑎᓂᒃ ᓇᓴᐃᔾᔪᑕᐅᒃᑲᓐᓂᕐᓂᐊᖅᑐᓂᒃ ᔭᑉᐸᓃᓯᒃᑯᓐᓄᑦ ᐊᒻᒪᓗ ᑯᕆᐊᒥᐅᑦ ᐃᑭᖓᓂ ᖃᐅᔨᓴᐃᑲᐃᓐᓇᖃᑦᑕᕐᓂᐊᖅᑐᓂᒃ.
ᓂᒋᖅᐸᓯᖕᒥᐅᑕᑦ humpback whales ᐊᕐᕕᑦ
ᑖᒃᑯᐊ ᕿᒥᕐᕈᔭᐅᓂᖓ ᐱᔭᕇᑦᑕᐅᖁᔭᐅᓂᖑᖓ ᓯᕗᓪᓕᐅᑎᔭᐅᓯᒪᔪᖅ.  ᐱᕙᓪᓕᐊᓂᖃᑦᓯᐊᓚᐅᕐᓯᒪᔪᖅ ᐊᕐᕌᓂ ᖃᐅᔨᓴᕐᓂᕆᔭᐅᔪᑦ ᓄᓕᐊᖅᑎᓪᓗᒋᑦ (ᑲᓇᖕᓇᖓᓂ ᓂᒋᐊᑕ ᐊᒥᐊᕆᒃᑲ), D (ᐱᖓᖕᓇᖓ ᐊᔅᑐᕆᐊᓕᐊ) ᐊᒻᒪ G (ᐱᖓᖕᓇᖓ ᓂᒋᐊᑕ ᐊᒥᐊᕆᒃᑲ).  ᐊᕐᕌᒍᒋᔭᑦᑎᓐᓂ ᐃᖅᑲᓇᐃᔭᖅᑕᐅᔪᖅ ᐃᔨᒋᓂᖅᓴᐅᓚᐅᖅᑐᖅ ᕿᑐᕐᖏᐅᖅᑐᓄᑦ B ᐊᒻᒪ C ᕿᑐᕐᖏᐅᖅᑐᓄᑦ ᐱᖓᖕᓇᖓᓂᑦ ᐊᒻᒪ ᑲᓇᖕᓇᖓᓂᑦ ᐊᕝᕗᕆᒃᑲᒥᐅᑦ.   ᑐᓴᒐᒃᓴᐅᔪᑦ ᑐᓂᔭᐅᔪᑦ ᐅᖃᕐᓯᒪᓚᐅᖅᑐᑦ ᑖᒃᑯᐊ ᑕᒪᒃᑮᒃ ᐊᕐᕕᒋᔭᐅᔪᑦ ᑲᑎᖃᑦᑕᕐᓂᖏᓐᓂᑦ ᐊᒻᒪ ᐃᖅᑲᓇᐃᔭᖅᑕᐅᒃᑲᓐᓂᕆᐊᖃᕐᓂᐊᖅᑐᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᔾᔪᑎᖏᑦ ᐊᖏᖃᑎᒌᒍᑕᐅᓕᓚᐅᖏᓐᓂᖏᓐᓂ; ᑕᒪᓐᓇᓗ ᐃᖅᑲᓇᐃᔭᖅᑕᐅᕙᓪᓕᐊᓕᕐᒥᔪᖅ.
ᓂᒋᖅᐸᓯᖕᒥᐅᑦ blue whales ᐊᕐᕕᑦ
ᓄᑖᓂᒃ ᒥᒃᓴᐅᓴᒍᑎᖃᓕᖅᑐᑦ ᐅᓄᕐᓂᖏᓐᓄᑦ ᐊᒻᒪ ᐊᓯᔾᔨᖅᐸᓪᓕᐊᓂᖏᓐᓄᑦ ᓄᓇᕐᔪᐊᑉ ᐊᑖᓂᕐᒥᐅᑦ blue whales ᐊᖏᕋᑕᐅᓚᐅᖅᑐᑦ ᒥᒃᓴᐅᓴᒃᑕᐅᔾᔪᑎᖏᑦ.  ᓱᓕ ᑖᒃᑯᐊ ᐅᑎᖏᑦᑐᒐᓗᐊᑦ ᓱᓕ ᐅᓄᕐᓂᕆᕙᓚᐅᖅᑕᖏᓐᓄᑦ ᐱᔭᐅᓇᓱᐊᖅᑳᕋᑎᒃ, ᐅᓄᕐᓯᕙᓪᓕᐊᔪᑦ 8 ᐳᓴᓐᒥᒃ ᐊᕐᕌᒍᑕᒪᓐ ᐊᕐᕌᒍᓂᑦ 1978/79 ᑎᑭᓪᓗᒍ 2003/04.  ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᓚᐅᖅᑐᑦ ᐊᕐᕌᒎᑉ ᕿᑎᐊᓂ 1997/98-ᒥ 2,300-ᖑᔪᕆᔭᐅᓪᓗᑎᒃ blue whales (95 ᐳᓴᓐᖓᒍᑦ ᐅᒃᐱᕆᔭᐅᓂᖃᖅᑐᑦ 1,150 – 4,500).   ᑲᑎᒪᔨᕋᓛᑦ ᐱᒋᐊᕐᓂᖓᓂ ᐃᒃᓱᒪᒃᓴᕐᓯᐅᕈᑎᖃᓚᐅᕐᒥᔪᑦ ᐊᕐᕕᐅᔭᖏᓐᓂᑦ ᓯᓕᒥᐅᑕᑦ ᐊᒻᒪ ᐊᖏᖃᑎᒌᓚᐅᖅᑐᑦ ᐃᓛᒃᑰᖅᑐᓂᒃ ᒥᐊᓂᕐᓯᔾᔪᑎᖃᖁᔨᓪᓗᑎᒃ ᓄᓇᕐᔪᐊᑉ ᐊᑖᓂᕐᒥᐅᑦ ᐊᒻᒪ ᐱᒡᒥ blue whales. 

ᐱᖓᖕᓇᖓᓂ ᐅᐊᖕᓇᖓᑕ ᐸᓯᕕᐅᑉ gray whales ᐊᕐᕕᑦ
ᖃᐅᔨᓴᖅᑎᒻᒪᕆᑦ ᑲᑎᒪᔨᕋᓛᖏᑦ ᐊᒻᒪ ᑲᒥᓴᒃᑯᑦ ᓇᓗᓇᐃᕐᓯᓯᒪᓕᖅᑐᑦ ᐃᓱᒪᓗᒍᑎᒥᖕᓂᒃ ᐱᔾᔪᑎᒋᓪᓗᒋᑦ ᓄᖑᓐᓂᐊᖅᑐᒋᐅᔭᓕᕐᓂᖏᓐᓄᑦ ᐱᖓᖕᓇᖓᓂᑦᑐᑦ gray whales-ᖑᓂᕋᖅᑕᐅᔪᑦ ᐅᓄᖅᑐᐃᓱᕐᓗᑎᒃ ᑕᐃᒪᐃᓐᓂᕋᖅᑕᐅᓕᖅᑐᑦ.  ᐃᒻᒪᖄ ᑖᒃᑯᐊ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᐊᑦᑕᕐᓇᕐᓂᖅᐹᖑᔪᑦ ᐊᖏᔫᑎᓄᑦ ᓴᖅᐱᓕᖕᓄᑦ ᐳᐃᔨᓄᑦ.  ᖃᐅᔨᒪᐅᔪᑐᐊᑦᓯᐊᖅ ᐅᐊᖕᓇᖅᐸᓯᐊᓂᒻᒪ ᓴᒡᕼᐊᒡᓚᓐ ᕿᑭᖅᑕᖓᓂ, ᑕᐅᕙᓂᓗ ᐸᕐᓇᕐᓯᒪᓕᕆᓪᓗᑎᒃ ᐅᕐᓱᐊᓗᒃᓴᕐᓯᐅᕐᓂᕐᒧᑦ ᐊᒻᒪ ᒑᓯᒃᓴᕐᓯᐅᓂᕐᒧᑦ ᐅᓗᕆᐊᓇᖅᑐᒻᒪᕆᐅᔪᖅ ᑖᒃᑯᓄᖓ, ᓇᔪᖅᑕᖓ ᓱᒃᑯᑕᐅᒐᔭᕐᒪᑦ, ᐅᒥᐊᕐᔪᐊᓄᓪᓗ ᐊᖅᑯᑎᐅᒐᔭᖅᑐᖅ, ᓂᐱᖃᓗᐊᕋᔭᖅᑐᓪᓗ ᐊᒻᒪ ᐅᓱᐊᓗᖕᒧᑦ ᑯᕕᔪᖃᑲᓪᓚᖕᓂᖅᐸᑦ ᐅᓗᕆᐊᓇᕐᒪᑦ.  ᓄᓗᐊᓄᓪᓗ ᒪᑦᑎᑦᑕᕆᐊᖏᑦ ᐅᓗᕆᐊᒋᔭᐅᓪᓗᑎᒃ. 
ᐊᕐᕌᒋᒍᔭᑦᑎᓐᓂ ᑲᑎᒪᔨᕋᓛᖑᔪᑦ ᑐᓂᔭᐅᓚᐅᖅᑐᑦ ᓄᑕᓂᒃ ᑐᓴᒐᓴᒃᓂᒃ ᑲᑐᔾᔭᐅᓪᓗᑎᒃ ᕋᓴᒥᐅᑦ ᐊᒻᒪ ᒥᐊᓕᒐᕐᒥᐅᑦ ᖃᐅᔨᓴᐃᓂᕆᓚᐅᖅᑕᖓᓐᓂᑦ ᑕᐅᕙᓂ ᓴᒃᕼᐊᓕᓐ ᓂᕆᕕᖓᓐᓂᑦ.  ᐅᓄᕐᓂᖏᓐᓄᑦ ᕿᒥᕐᕈᓇᓕᖅᑐᑦ ᐊᑐᕐᖢᑎᒃ ᐊᔾᔨᓕᐅᖅᑕᐅᖃᑦᑕᕐᓂᖏᑎᒍᑦ ᓇᓗᓇᐃᖅᑎᖅᑕᐅᓕᖅᑐᑦ ᐊᒻᒪ ᐅᓄᕐᓯᕙᓪᓕᐊᔪᕆᔭᐅᔪᑦ 2050-ᓄᑦ ᑐᖁᕋᓕᕐᓂᖏᑉᐸᑕ (ᒪᓕᒃᓗᒍ ᐃᓐᓇᕈᕐᓂᖏᑦ)  ᐊᒻᒪ ᐸᒡᕕᓴᒃᑕᐅᖏᑉᐸᑕ ᕿᑐᖏᐅᕐᓕᖅᐸᑕ ᐅᓄᕐᓯᕙᓪᓕᐊᓂᐊᖅᑐᑦ.ᓗ   ᑭᓯᐊᓂᓕ, ᒥᒃᓴᐅᓴᒃᑕᐅᔪᑦ ᐊᕐᓇᓪᓗᓂᖏᑦ ᕿᑐᕐᖏᐅᕐᓂᖏᑦ ᐊᒃᐸᖅᐸᓪᓕᐊᓯᒪᓕᕐᒪᑕ ᐊᒻᒪ ᓄᖑᓐᓂᐊᖅᑐᒋᔭᐅᔪᑦ 2050-ᒥ ᑐᖁᕋᖅᑎᒋᒃᐸᑕ ᐅᓪᓗᒥᑎᑐᑦ ᐊᕐᓇᓪᓗᐃᑦ ᑎᓴᒪᑦ ᑐᖁᓯᒪᓕᕐᒪᑕ ᐊᕐᕌᒎᒃ ᒪᕐᕉᒃ ᐃᓗᐊᓂ.  ᑐᐊᕕᕐᓇᖅᑐᒃᑯᑦ ᖃᐅᔨᓴᖅᑕᐅᔭᕆᐊᖃᓕᖅᑐᑦ ᑖᒃᑯᐊ
1 ᑎᑎᕋᖅᑕᐅᓯᒪᔪᑦ ᑐᓂᐅᖅᑲᖅᑕᐅᓚᐅᖅᑐᑦ ᐊᒡᒌᓯ 2007 ᐊᒻᒪ ᓴᖅᑭᔮᖅᑎᑕᐅᓚᐅᖅᑐᖅ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖕᒥ ᑕᒻᒪᕐᓯᒪᔪᖃᓚᐅᕐᒪᑕ ᐱᖁᔨᕗᖔᖓᓂ 2007-4 – ᑕᑯᓗᒍ ᐅᐃᒍᖓ 4.  ᑭᖑᓕᖅᐹᕐᓯᐅᑎᑦ IWC 59 ᐃᒃᓯᕙᐅᑕᐅᑉ ᐅᓂᒃᑳᓕᐊᖓ ᑎᑎᕋᕐᓯᒪᔪᖅ 1 30/10/07 
ᐅᓄᕐᓂᖏᓐᓄᑦ ᓇᓗᓇᐃᕐᓯᒃᑲᓐᓂᓚᐅᖅᑐᑦ ᐊᒻᒪ ᑲᑎᒪᔨᕋᓛᖑᔪᑦ ᐅᓄᑲᓪᓚᒃᑐᓂᒃ ᐊᑐᓕᖁᔭᓕᐅᓚᐅᖅᑐᖅ ᐅᐸᓗᖓᐃᔭᐅᑎᓕᐅᖅᑎᓪᓗᒋᑦ ᐊᔪᓕᕐᓯᒪᔪᑦ ᐊᓂᑎᑕᐅᓂᖏᓐᓄᑦ.  ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᓚᐅᖅᑐᑦ ᐱᓕᕆᐊᖃᖁᓪᓗᒋᑦ ᑕᐃᒃᑯᐊ ᐊᔪᓕᐅᖅᑲᔪᑦ gray whales ᑐᖁᓚᐅᖅᑐᑦ ᓇᓗᓇᐃᖅᑕᐅᖁᓪᓗᒋᑦ ᓴᒃᕼᐊᓕᓐᒥᐅᑕᐅᓂᖏᓐᓂᑦ ᐊᒻᒪ ᖃᐅᔨᓴᒐᒃᓴᓂᒃ ᐱᖁᓪᓗᒋᑦ ᐊᒻᒪ ᐊᔾᔨᓕᐊᕕᓂᐅᔪᑦ ᐊᐅᓪᓚᖅᑎᑕᐅᖁᓪᓗᒋᑦ ᓄᐊᑕᐅᓯᒪᕕᖕᒧᑦ ᑲᑐᔾᔭᐅᓪᓗᓂ ᕋᓴᒥᐅᓄᑦ ᐊᒻᒪ ᒥᐊᓕᒐᕐᒥᐅᓄᑦ ᐱᓕᕆᐊᒧᑦ.  ᓇᓗᓇᐃᕐᓯᓚᐅᕐᒥᔪᑦ ᐃᓱᒫᓗᒍᑎᒥᖕᓂᒃ ᖃᐅᔨᓴᖅᑕᐅᒃᑲᓐᓂᕐᓂᐊᑦᒪ ᑕᐅᕙᓐᓇ ᖃᓂᒋᔭᖓ ᓴᒃᕼᐊᓕᓐ ᓂᕆᕕᐅᕙᒃᑐᖅ 2008-ᖑᓕᖅᐸᑦ (ᑕᑯᓗᒍ ᐃᓚᖓ 9).  ᓇᓚᐅᑎᓕᕐᓱᐃᓂᒃᑯᑦ ᖃᐅᔨᓴᐃᒃᐸᑕ ᑐᓴᒐᒃᓴᖃᕐᓂᖅᓴᐅᓕᕋᔭᖅᑐᑦ ᐃᑲᔪᕐᓯᔪᓐᓇᕐᓯᒐᔭᕐᒪᑕ ᓇᓴᐃᔪᓄᑦ ᐊᒻᒪ ᐱᔮᖅᑯᒻᒥᐅᖏᑦᑐᖅ ᐱᖁᓇᒋᑦ ᑕᒪᓐᓇ ᐃᓕᓴᕆᔭᐅᓚᐅᖅᑐᖅ ᑭᓯᐊᓂᓕ ᑲᑎᒪᔨᕋᓛᑦ ᐊᖏᖃᑎᒌᓚᐅᖅᑐᑦ ᑕᐃᒪᓐᓇᐃᑦᑐᓂᒃ ᐃᖅᑲᓇᐃᔭᕈᓐᓇᕐᒪᑕ ᑭᓯᐊᓂ ᐊᒃᓱᕈᕐᓗᑎᒃ, ᐊᒻᒪ ᐊᑦᑕᕐᓇᖏᑦᑐᒃᑰᕐᓗᑎᒃ.
ᓂᒋᖅᐸᓯᐊᓂ right whales ᐊᕐᕕᑦ
ᖃᐅᔨᓴᖅᑎᒻᒪᕆᐅᔪᑦ ᑲᑎᒪᔨᕋᓛᖏᑦ ᑐᓂᔭᐅᓚᐅᖅᑐᑦ ᓄᑖᓂᒃ ᑐᓴᒐᒃᓴᓂᒃ ᐱᓪᓗᒋᑦ right whales ᓂᒋᐊᓃᑦᑐᑦ ᐊᔅᑐᕆᐊᓕᐊ ᓯᒡᔭᖓᑕ, ᑖᒃᑯᐊ ᐅᓄᕐᓯᕙᓪᓕᐊᓯᒪᔪᑦ ᐱᐊᕋᓕᐅᖅᐸᓪᓕᐊᔪᑦ ᑕᐃᒪᓐᖓᓂᑦ 1993-ᒥᑦ 2006-ᒥᑦ ᒥᒃᓴᐅᓴᒃᑕᐅᓯᒪᕗᑦ 7.5 ᐳᓴᓐᒥᒃ.  ᐅᓄᖅᑐᓂᒃ ᑐᓴᒐᒃᓴᓂᒃᑦ ᐱᐊᕋᓕᐅᖅᐸᓪᓕᐊᔪᑦ ᑕᐃᒪᓐᖓᓂᑦ 1993-ᒥᑦ 2006-ᒥᑦ ᒥᒃᓴᐅᓴᒃᑕᐅᓯᒪᕗᑦ 7.5 ᐳᓴᓐᒥᒃ.  ᐅᓄᖅᑐᓂᒃ ᑐᓴᒐᒃᓴᓂᒃ ᐱᓚᐅᕐᒥᔪᑦ ᓂᐅᔨᓚᕗᓐᒥᐅᑦ ᕿᑭᖅᑕᖏᓐᓂᑦ ᐊᒻᒪ ᐳᕆᔨᐅᓪᓗᒥ.  ᑲᑎᒪᔨᕋᓛᑦ ᐅᖃᐅᓯᖃᓚᐅᖅᑐᖅ ᑕᒪᒃᑯᓂᖓ 1000-ᖏᓐᓂᑦᑐᓂᒃ ᐱᔭᐅᕙᓚᐅᕐᓂᖏᓐᓂᒃ ᑕᐃᑦᓱᒪᓂ 1900-ᖏᓐᓂ, ᐊᒻᒪ ᐅᓄᕐᓯᕙᓪᓕᐊᖏᓐᓂᖏᓐᓂᒃ ᖃᐅᔨᔭᐅᓯᒪᓕᖅᑐᑦ.  ᑖᒃᑯᐊ ᐃᓱᒪᒃᓴᕐᓯᐅᕈᑕᐅᒃᑲᓐᓂᕐᓂᐊᖅᑐᑦ ᐊᕐᕌᒍ ᓯᓕᒥ.
ᑲᑎᒪᔨᕋᓛᑦ ᐊᖏᖃᑎᖃᓚᐅᖅᑐᑦ ᐊᔾᔨᓕᐅᕆᖃᑦᑕᕐᓂᒃᑯᑦ ᓇᓗᓇᐃᖅᑎᕆᓗᑎᒃ ᖃᐅᔨᓴᐃᓂᖅ ᐱᒋᐊᖅᑕᐅᓯᒪᓕᕐᓂᖓᓂᑦ ᐳᕆᓯᐅᓪᒥ ᐊᒻᒪ ᓯᕕᑐᒧᔪᑦ ᐱᓕᕆᐊᖑᓂᑯᑦ ᐊᑐᐃᓐᓇᐅᓪᓗᑎᒃ ᐊᒃᓚᓐ ᕿᑭᖅᑕᖏᓐᓂᑦ, ᐊᔅᑐᕆᐊᓕᐊᒥᑦ, ᓂᒋᐊᓂᓗ ᐊᕝᕗᕆᒃᑲ ᐊᒻᒪ ᐊᔾᔨᓐᑏᓇᐅ ᑖᒃᑯᐊ ᐱᒻᒪᕆᐅᖕᒪᑕ.  ᐊᑐᓕᖁᔭᓕᐊᕆᓚᐅᕐᓯᒪᔭᕐᒥᖕᓂᒃ ᐊᑐᖁᔭᓕᐅᒃᑲᓐᓂᖅᑐᑦ ᑕᐃᒃᑯᐊ ᒐᕙᒪᐅᔪᑦ ᑮᓇᐅᔭᖃᖅᑎᑦᓯᒃᑲᓐᓂᖁᓪᓗᒋᑦ ᓯᕕᑐᔪᒧᑦ ᖃᐅᔨᓴᖅᑕᓂᐊᕐᒪᑕ ᓇᐅᑦᑎᕐᓱᐊᖑᓗᑎᒃ.
ᐊᐅᖕᓇᖓᓂ ᐊᑦᓛᓐᑎᒃ ᐃᑭᐊᓂ right whales ᐊᕐᕕᑦ
ᐅᒥᐊᕐᔪᐊᖕᓂᒃ ᒪᕐᕉᖕᓂᒃ ᑭᕕᑎᑦᑎᔪᖃᓚᐅᖅᑎᓪᓗᒍ 2004-ᖑᑎᓪᓗᒍ ᐊᒻᒪ ᐊᑕᐅᓯᕐᒥᒃ ᐱᔪᖃᕐᓂᕋᖅᑕᐅᓚᐅᕐᒪᑦ, ᖃᐅᔨᓴᖅᑎᒻᒪᕆᑦ ᑲᑎᒪᔨᕋᓛᖏᑦ ᐅᖃᐅᓯᖃᒃᑲᓐᓂᓚᐅᖅᑐᑦ ᐊᑐᓕᖁᔭᓕᐊᒥᖕᓂᒃ ᑐᐊᕕᕐᓇᖅᑐᒃᑯᑦ ᑐᖁᕋᐃᖁᓇᒋᑦ ᑕᐃᒪᐃᑦᑐᓂᒃ.  ᑖᒃᑯᐊ ᓄᖑᓐᓂᐊᖅᑐᒋᔭᐅᓕᕐᒪᑕ ᐅᐊᖕᓇᖓᓂᑦᑐᑦ ᐊᑦᓛᓐᑎᒃ 300-ᖏᓐᓂᑦᑐᕆᔭᐅᓕᕐᒪᑕ. 
ᐊᐅᖕᓇᖓᓂ ᐸᓯᕕᒃ ᐃᑭᐊᑕ sei whales ᐊᕐᕕᑦ
ᑐᓴᒐᒃᓴᖃᕐᕕᐅᔪᓐᓇᖅᑐᑦ ᐊᑐᖅᑕᐅᓗᑎᒃ ᑐᑭᒧᐊᒃᓯᔾᔪᑎᒋᔭᐅᓗᑎᒃ ᐃᓗᐃᑦᑐᓈᖅᑐᒃᑯᑦ ᕿᒥᕐᕈᓇᖕᓂᐊᕐᒪᑕ ᐸᓯᕕᒃ ᐃᑭᐊᓂ sei ᐊᕐᕕᖏᓐᓂᒃ ᑕᒃᑯᐊ ᓇᓗᓇᐃᖅᑕᐅᓚᐅᖅᑐᑦ ᐊᒻᒪ ᑲᑎᒪᔨᕋᓛᑕᑦ ᐊᖏᖃᑎᒌᓚᐅᖅᑐᑦ ᖃᓄᖅ ᑕᒪᓐᓇ ᐱᒋᐊᕋᔭᕐᒪᖔᑦ ᓯᕗᕐᖓᒍᑦ ᖃᐅᔨᓴᖅᑕᐅᓚᐅᖏᓐᓂᖓᓂ.  ᐱᔭᕆᐊᑭᒡᓕᑎᑦᓯᔨᐅᔪᓂᒃ ᓴᖅᑭᑦᑎᓚᐅᖅᑐᑦ ᑐᑭᒧᐊᒃᑎᑦᓯᓂᐊᖅᑐᓂᒃ ᐱᓕᕆᐊᖑᑎᓪᓗᒍ.
2.  ᑐᖁᑦᓯᔾᔪᓯᐅᔪᓄᑦ ᐱᐅᓯᕆᔭᐅᔪᑦ ᐊᒻᒪ ᐊᒃᑐᐊᓂᖏᑦ ᐃᓅᓯᕐᒧᑦ ᐱᔾᔪᑎᑦ
ᑲᒥᓴᐅᔪᑦ ᐊᑎᓕᐅᕆᓚᐅᖅᑐᑦ ᐅᓂᒃᑳᓕᐊᖓᓐᓂᒃ ᐱᔭᕆᐊᑭᒡᓕᑎᑦᓯᔨᑦ ᐊᕐᕕᒐᓱᐊᕐᓂᕐᒧᑦ ᐱᐅᓯᐅᔪᓄᑦ ᐊᒻᒪ ᐊᒃᑐᖃᓂᖏᑦ ᐃᓅᓯᕐᒧᑦ ᐱᔾᔪᑎᖏᓐᓂᒃ ᑲᑎᒪᑎᓪᓗᒋᑦ ᒪᐃ 22-ᖑᑎᓪᓗᒍ.  ᑖᒃᑯᐊ ᐱᔭᕆᐊᑭᒡᓕᑎᑦᓯᔨᐅᔪᑦ ᕿᒥᕐᕈᓇᓚᐅᖅᑐᑦ ᑐᓴᒐᒃᓴᓂᒃ ᑐᓂᔭᐅᓯᒪᔪᓂᒃ ᑭᐅᔾᔪᑕᐅᓪᓗᑎᒃ ᐊᔾᔨᒌᖏᑦᑐᓄᑦ ᐱᖁᔨᕗᖔᕈᑎᓄᑦ (1997-1, 1999-1, 2001-2)  ᑐᖁᑕᐅᔪᑦ ᐅᓄᕐᓂᖏᑦ (ᐆᒃᑐᑎᒋᓪᓗᒍ ᑭᓱᓂᒃ ᓱᒋᐅᑎᖃᕐᒪᖔᑕ, ᖃᑦᓯᒧᐊᖅᑎᓪᓗᒍ ᑐᖁᖕᒪᖔᑦ, ᐃᕐᖐᓐᓇᖅ ᑐᖁᖕᒪᖔᑦ, ᖃᑦᓯᐊᖅᑎ ᐱᒋᐊᖅᑕᐅᖕᒪᖔᑦ ᐊᒻᒪ ᐊᓯᐅᔨᔭᐅᔪᖃᕐᒪᖔᑦ)  ᐊᒻᒪ ᐱᐅᓯᒋᐊᖅᑕᐅᓗᑎᒃ ᐃᓖᔭᕐᓱᐃᖏᓪᓗᑎᒃ ᑐᖁᕋᐃᔾᔪᓯᐅᔪᑦ (ᐊᑐᖅᑕᐅᕙᒃᑐᑦ ᐃᕐᖐᓐᓇᖅ ᑐᖁᑦᓯᖃᑦᑕᕐᓂᕐᒥᒃ ᐃᓕᓐᓂᐊᖅᑕᐅᖃᑦᑕᕐᓗᑎᒃ).  ᐱᔭᕆᐊᑭᒡᓕᑎᑦᓯᔨᒃᑯᑦ ᑲᑎᒪᑎᓪᓗᒋᑦ ᐅᖃᐅᓯᖃᓚᐅᕐᒥᔪᑦ ᓇᒡᓕᓵᖃᑦᑕᕐᓂᖏᓐᓂᒃ ᓄᓗᐊᓄᑦ ᒪᑦᑎᑎᓪᓗᒋᑦ ᐊᔪᐊᓗᐃᑦ ᐊᕐᕕᐊᓗᐃᑦ ᐃᖃᓪᓕᐊᕈᑎᓄᑦ ᓄᓗᐊᖅᑐᕕᓂᐅᑎᓪᓗᒋᑦ.   ᑲᒥᓴᒃᑯᑦ ᐊᖏᖃᑎᒌᓚᐅᖅᑐᑦ ᐊᑕᐅᓯᕐᒥᒃ ᐅᓪᓗᕐᒧᑦ ᐃᓕᓐᓂᐊᓯᓐᓈᑦ ᑲᑎᒪᓂᖃᕈᒪᓪᓗᑎᒃ ᑭᖑᓪᓕᕐᒥ ᐊᒃᕌᒍ ᑲᑎᒪᓂᖃᓕᖅᐸᑕ ᑕᒪᒃᑯᐊ ᐊᔪᓕᐅᖅᑲᔪᑦ ᓯᒃᑯᔾᔭᐅᓯᒪᔪᓪᓗ ᓴᖅᐱᖃᖅᑐᑦ ᐆᒪᑎᓪᓗᒋᑦ ᐊᐅᓪᓚᖅᑎᑕᐅᖏᓐᓇᕈᓐᓇᖏᑎᓪᓗᒋᑦ.  
ᑲᒥᓴᒃᑯᑦ, ᐊᑦᓛᓐᑎᒡᒥᐅᓪᓗ ᐅᐊᖕᓇᖓᓂ ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᕐᓯᒋᐊᓚᐅᖅᑐᑦ ᓄᕕᐱᕆ 2006-ᖑᑎᓪᓗᒍ ᐃᓕᓐᓂᐊᓯᓐᓈᑦ ᑲᑎᒪᓂᖃᖅᑎᓪᓗᒋᑦ ᑭᐅᔾᔪᑕᐅᓪᓗᑎᒃ ᐊᑲᐅᓐᖏᓕᐅᕈᑕᐅᔪᓂᓇᖓᓂ ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᕐᓯᒋᐊᓚᐅᖅᑐᑦ ᓄᕕᐱᕆ 2006-ᖑᑎᓪᓗᒍ ᐃᓕᓐᓂᐊᓯᓐᓈᑦ ᑲᑎᒪᓂᖃᖅᑎᓪᓗᒋᑦ ᑭᐅᔾᔪᑕᐅᓪᓗᑎᒃ ᐊᑲᐅᓐᖏᓕᐅᕈᑕᐅᔪᓂᒃ ᖃᑦᓯᐊᖅᑎ ᐱᒋᐊᕆᓂᕐᒧᑦ ᐊᒻᒪ ᐊᓯᐅᔨᔭᐅᔪᓄᑦ ᓇᑦᓯᕐᓄᑦ, ᐊᐃᕕᕐᓄᑦ ᐊᒻᒪ ᕿᓚᓗᒐᕋᓱᐊᖅᑎᓪᓗᒋᑦ.  ᐅᖃᕐᓯᒪᖕᒥᔪᑦ ᐱᓕᕆᔪᓐᓇᕐᓂᕆᔭᖏᓐᓂᑦ ᒪᓕᒃᓗᒋᑦ UNCLOS ᒥᐊᓂᕐᓯᓂᕐᒧᑦ ᓴᖅᐱᓕᖕᓂᒃ (ᒪᒃᑖᓕᖕᓂᒃ).
3. ᓄᓇᖃᖅᑳᕐᓯᒪᔪᑦ ᓂᕿᒃᓴᕐᓯᐅᕐᓂᕐᒧᑦ ᐊᕐᕙᖕᓂᐊᖅᑎᑦ 
ᓄᓇᖃᖅᑳᕐᓯᒪᔪᑦ ᓂᕿᒃᓴᕐᓯᐊᓂᒃ ᐊᕐᕙᖕᓂᖃᖅᑐᓕᕆᓂᕐᒧᑦ ᑲᑎᒪᔨᐊᕈᓯᖏᑦ  ᑲᑎᒪᓂᖃᓚᐅᕐᓯᒪᔪᑦ ᒪᐃ 23-ᖑᑎᓪᓗᒍ ᕿᒥᕐᕈᓇᒃᑐᑎᒃ ᖃᐅᔨᓴᖅᑎᒻᒪᕆᐅᔪᑦ ᑲᑎᒪᔨᕋᓛᑦ ᐃᖅᑲᓇᐃᔭᕐᓯᒪᔭᖏᓐᓂᑦ ᓴᓇᑎᓪᓗᒋᑦ ᓄᓇᖃᖅᑳᕐᓯᒪᔪᓄᑦ ᓂᕿᒃᓴᕐᓯᐅᕐᓗᓂ  ᐊᕐᕙᖕᓂᐊᕐᓂᕐᒧᑦ ᒥᐊᓂᕐᓯᕐᓂᒧᑦ ᒪᓕᒐᐅᓂᐊᖅᑐᓂᒃ ᐊᒻᒪ ᐱᓗᐊᖅᑐᒥᒃ ᐅᖃᐅᔾᔨᒋᐊᕐᓯᒪᓪᓗᑎᒃ ᑲᒥᓴᒃᑯᓐᓂᒃ ᖃᑦᓯᓂᒃ ᑭᒡᓕᖃᖅᑎᑕᐅᖕᒪᖔᑕ ᓄᑖᕈᕆᐊᖅᑕᐅᔭᕆᐊᖃᖅᑐᑦ.
ᐱᔭᐅᔪᓐᓇᖅᑐᑦ ᑭᒡᓕᖓ ᐱᔭᐅᔪᒪᔪᖅ ᓂᕿᒃᓴᕐᓯᐊᒃᓴᐅᓂᐊᕐᓗᑎᒃ ᒥᐊᓕᒐᕐᒥᐅᓄᑦ, ᕋᓴᒥᐅᓪᓗ ᑲᑎᒪᔨᖏᓐᓄᑦ ᐊᒻᒪ ᓴᐃᓐᑦ ᕕᓐᓴᓐ ᐊᒻᒪ ᒍᕆᓂᑏᔅ ᓱᕐᕋᖏᑦᑐᑦ ᑕᐃᒪᓂᖓᓂᑦ 2002-2007.  ᐃᓱᒪᒋᖃᓯᐅᑎᓪᓗᒋᑦ ᐅᖃᐅᔾᔭᐅᒋᐊᕐᓯᒪᓂᖏᑦ ᖃᐅᔨᓴᖅᑎᒻᒪᕆᐅᔪᑦ ᑲᑎᒪᔨᕋᓛᖏᓐᓄᑦ ᐊᑐᖅᑐᑎᒃ ᐱᒋᐊᖅᑕᐅᔪᓐᓇᕐᓂᖓ ᑭᒡᓕᖃᖅᑎᑕᐅᓪᓗᑎᒃ ᓴᓇᔭᐅᓯᒪᔪᑦ ᐃᓚᒋᓗᓂᐅᒃ ᓄᓇᖃᖅᑳᕐᓯᒪᔪᑦ ᐊᕐᕙᖕᓂᐊᕐᓂᒧᑦ ᒥᐊᓂᕐᓯᓂᕐᒧᑦ ᒪᓕᒐᖅ, ᑲᒥᓴᒃᑯᑦ ᐊᖏᖃᑎᒌᓚᐅᖅᑐᑦ ᓄᑖᕈᕆᐊᖅᑕᐅᖁᓪᓗᒍ ᐱᔭᐅᔪᓐᓇᖅᑐᓄᑦ ᑭᒡᓕᖓ ᐊᕐᕌᒍᓄᑦ ᑕᓪᓕᒪᒃᑲᓐᓂᕐᓄᑦ ᐊᑐᖅᑕᐅᓂᐊᖅᑎᓪᓗᒍ; ᑭᖑᓪᓕᖅᐹᒥ ᐃᓱᒪᓕᐅᕈᑎᑦ IWC59

Bering-Chukchi-Beaufort ᐃᑭᖏᓐᓂ ᐊᕐᕕᑦ (ᐱᔭᐅᖃᑦᑕᖅᑐᑦ ᓄᓇᖃᖅᑳᕐᓯᒪᔪᖁᑎᖏᓐᓄᑦ ᒥᐊᓕᒐᕐᒥᐅᑦ ᐊᒻᒪ ᕋᓴᒥᐅᑦ): ᑲᑎᓪᓗᒋᑦ 280-ᖑᔪᑦ ᐊᕐᕕᑦ ᓄᓈᖅᑕᐅᔪᓐᓇᖅᑐᑦ ᐃᓗᐊᓂ 2008-2012, ᐅᖓᑖᓄᐊᖏᓪᓗᑎᒃ 67 ᐊᕐᕕᑦ ᐱᒋᐊᖅᑕᐅᔪᑦ ᐊᕐᕌᒎᑉ ᐃᓗᐊᓂ ᓇᓕᐊᖕᓂᑐᐃᓐᓇᖅ  (ᐊᒻᒪ 15-ᖑᔪᑦ ᐊᑐᖏᓐᓂᑯᐃᑦ ᐊᕐᕌᒍᒧᑦ ᓄᑖᒧᑦ ᓄᒃᑎᖅᑕᐅᔪᓐᓇᖅᑐᑦ ᐊᕐᕌᒍᑕᒫᓐ).
ᑲᓇᖕᓇᖓᓂ ᐅᐊᖕᓇᖓᑕ ᐸᓯᕕᖕᒥ gray whales ᐊᕐᕕᑦ (ᐱᔭᐅᖃᑦᑕᖅᑐᑦ ᓄᓇᖃᖅᑳᕐᓯᒪᔪᖁᑎᖏᓐᓄᑦ ᒥᐊᓕᒐᕐᒥᐅᑦ ᐊᒻᒪ ᕋᓴᒥᐅᑦ): ᑲᑎᓪᓗᒋᑦ 620 ᐊᕐᕕᑦ ᐱᔭᐅᔪᓐᓇᖅᑐᑦ ᐃᓗᐊᓂ 2008-2012 ᐅᓄᕐᓂᖅᐹᖑᔪᑦ 140 ᐊᕐᕌᒍᒥ ᐊᑕᐅᓯᕐᒥ.
Caribbean-ᒥ ᐊᐱᔪᐃᑦᑐᒥ humpback ᐊᕐᕕᑦ (ᐱᔭᐅᓯᒪᔪᑦ ᓴᐃᓐᑦ ᕕᓐᓴᓐᒥᐅᓄᑦ ᐊᒻᒪ ᕈᒋᓂᑏᓐᔅᒥᐅᓄᑦ: ᐊᕌᒍᑉ ᐃᓗᐊᓂ 2008-2012 ᐅᓄᕐᓂᖏᑦ ᐊᕐᕕᑦ ᐱᔭᐅᔪᓐᓇᖅᑐᑦ ᐱᕕᐃᓐᔅᓂᑦ ᓴᐃᓐᑦᕕᓐᓴᓐᒥᑦ ᐊᒻᒪ ᒍᕆᓂᑎᓐᔅᓂᑦ ᐅᖓᑖᓄᐊᕆᐊᖃᓐᖏᓚᖅ 20.
ᖃᐅᔨᓴᖅᑎᒻᒪᕆᐅᔪᑦ ᑲᑎᒪᔨᕋᓛᖏᑦ ᓱᓕ ᐱᔭᕇᕐᓯᓚᐅᖏᑦᑐᑦ ᐱᔭᕐᓂᖏᑦᑐᓂᒃ ᓴᓇᓂᕐᒥᒃ ᒥᐊᓂᕐᓯᔾᔪᑎᒃᓴᓂᒃ ᐊᑯᑭᑦᑐᕐᒥᐅᑦ ᐃᖃᓪᓕᐊᖅᑎᖏᓐᓄᑦ ᐊᒻᒪ ᑭᓯᐊᓂ ᑐᓂᓯᔪᓐᓇᓚᐅᖅᑐᑦ ᐅᖃᐅᔾᔨᒋᐊᕐᓂᕐᒥᒃ ᐃᓚᐃᓐᓇᖏᓐᓄᑦ ᐃᒪᕐᒥᐅᑕᕐᓄᑦ.  ᑐᒃᓯᕋᖅᑕᐅᔪᑦ ᐊᑯᑭᑦᑐᕐᓂᑦ ᐱᔭᐅᔪᒪᔪᑦ ᑭᒡᓕᖓ 2008-2012-ᒧᑦ ᐊᔾᔨᒋᓚᐅᓐᖏᑕᖓ ᑭᖑᓂᑦᑎᓐᓂ ᐊᕐᕌᒍᓄᑦ ᑕᓪᓕᒪᓄᑦ ᑰᑕᕆᓚᐅᖅᑕᖓᓂᑦ (ᐅᓄᕐᓂᖅᓴᓂᒃ ᑎᑳᕈᓪᓗᒍᒪᓪᓗᑎᒃ ᐊᒻᒪ ᐊᓯᖏᓐᓂᒃ ᐱᒃᑲᓐᓂᕈᒪᓪᓗᑎᒃ).  ᐊᑯᓂᑲᓪᓚᒃ ᐅᖃᐅᑕᐅᓚᐅᖅᑎᓪᓗᒍ ᐱᔭᐅᔪᓐᓇᖅᑐᑦ ᑭᒡᓕᒃᓴᖏᑦ ᑲᒥᓴᐅᔪᑦ ᓂᕈᐊᓚᐅᖅᑐᑦ ᐃᒪᓐᓇ 41 ᐃᑲᔪᖅᑐᐃᔪᑦ, 11 ᐊᑭᕋᖅᑐᖅᑐᑦ ᐊᒻᒪ 16 ᓂᕈᐊᖏᑦᑐᑦ):
ᐱᖓᖕᓇᖑᓂ ᐊᑯᑭᒃᑐᑦ fin whale ᐊᕐᕖᑦ: ᐅᓄᕐᓂᖏᑦ ᐱᔭᐅᒋᐊᖅᑐᑦ ᐅᖓᑖᓄᐊᕐᓂᖃᓐᖏᑦᑐᑦ 19 ᐊᕐᕌᒍᓂ ᐊᑐᓂ.
ᐱᖓᖕᓇᖓᓂ ᐊᑯᑭᒃᑐᑦ ᑎᑳᕈᓪᓕᑦ: ᐅᓄᕐᓂᖏᑦ ᐱᔭᐅᒋᐊᕐᓂᖏᑕ ᐅᖓᑖᓄᐊᕆᐊᖃᖏᑦᑐᖅ 200 ᐊᑐᓂ ᐊᕐᕌᒍᒥ (ᐊᒻᒪ ᑎᑭᓪᓗᒍ 15-ᓄᑦ ᐊᑐᖏᓐᓂᑯᖏᑦ ᐊᕐᕌᒍᒧᑦ ᓄᑖᒧᑦ ᓄᒃᑎᖅᑕᐅᔪᓐᓇᕐᓗᑎᒃ ᐊᑐᓂ ᐊᕐᕌᒍ).
ᐱᖓᖕᓇᖓᓂ ᐊᑯᑭᑦᑐᑦ ᐊᕐᕖᑦ: ᐅᓄᕐᓂᖏᑦ ᐱᒋᐊᖅᑕᐅᔪᑦ ᐅᖓᑖᓄᐊᕆᐊᖃᖏᑦᑐᑦ ᒪᕐᕉᒃ ᐊᕐᕌᒍᑕᒫᓐ (ᐊᒻᒪ ᑲᑎᓪᓗᒋᑦ ᒪᕐᕉᒃ ᐊᑐᖏᓐᓂᑯᑦ ᓄᒃᑎᖅᑕᐅᔪᓐᓇᖅᑐᑦ ᐊᕐᕌᒍᒧᑦ ᓄᑖᒧᑦ ᐊᑐᓂ ᐊᕐᕌᒍᒥ).  ᑰᑕᖏᑦ ᐊᕐᕌᒍᒧᑦ ᐊᑐᓂ ᐊᑐᖅᑕᐅᔪᓐᓇᖅᑐᑦ ᑭᓯᐊᓂ ᑲᒥᓴᐅᔪᑦ ᐅᖃᐅᔾᔭᐅᒋᐊᓚᐅᖅᑎᓪᓗᒋᑦ ᖃᐅᔨᓴᖅᑎᒻᒪᕆᐅᔪᑦ ᑲᑎᒪᔨᕋᓛᖏᓐᓂᑦ ᐱᒋᐊᕐᓯᓂᕆᓂᐊᖅᑕᖓᑦ ᓄᖑᑦᓯᕙᓪᓕᐊᓂᐊᖏᑉᐸᑦ ᐅᓄᕐᓂᕆᔭᖏᓐᓂᒃ.
ᑲᓇᖕᓇᖓᓂ ᐊᑯᑭᑦᑐᑦ ᑎᑳᕈᓪᓕᑦ:  ᐅᓄᕐᓂᒋᑦ ᐱᒋᐊᖅᑕᐅᔪᑦ ᐅᖔᓄᐊᕐᓂᐊᓐᖏᓚᑦ 12 ᐊᕐᕌᒍᒥ ᐊᑐᓂ (ᐊᒻᒪ ᐱᖓᓱᓂᒃ ᐊᑐᖏᓐᓂᑯᖏᓐᓂᒃ ᓄᒃᑎᕐᓯᔪᓐᓇᖅᑐᑦ ᐊᕐᕌᒍᒧᑦ ᓄᑖᒧᑦ ᐊᑐᓂ ᐊᕐᕌᒍᒥ).  ᖃᐅᔨᓴᖅᑎᒻᒪᕆᐅᔪᑦ ᑲᑎᒪᔨᕋᓛᖏᑦ ᓯᕗᓪᓕᐅᔾᔨᓯᒪᔪᑦ ᓴᓇᓂᕐᒥᒃ ᒥᐊᓂᕐᓯᔾᔪᑎᒃᓴᓂᒃ ᐊᑯᑭᑦᑐᕐᒥᐅᑦ ᐃᖃᓪᓕᐊᖅᑎᖏᓐᓄᑦ ᐊᒡᒋᖅᑐᒥ ᐊᕐᕌᒍᒥ.
4. ᐋᖅᑭᒋᐊᖅᑕᐅᓯᒪᔪᑦ ᒥᐊᓂᕐᓯᔾᔪᑎᑦ ᐊᐅᓚᓂᖏᑦ
ᐋᖅᑭᒋᐊᖅᑕᐅᓯᒪᔪᑦ ᒥᐊᓂᕐᓯᔾᔪᑎᑦ (RMP) 
ᖃᐅᔨᓴᖅᑎᒻᒪᕆᐅᔪᑦ ᑲᑎᒪᔨᕋᓛᖏᑦ ᐋᖅᑭᒡᓯᓚᐅᖅᑐᑦ ᑭᖑᓕᖅᐹᕐᓯᐅᒻᒥᒃ ‘ᐊᑐᖅᑕᐅᔭᕆᐊᖃᖅᑐᓄᑦ ᐊᒻᒪ ᒪᓕᒐᖏᓐᓄᑦ ᐊᑐᓕᖅᑎᑦᓯᓂᕐᒧᑦ.
ᑲᑎᒪᔨᕋᓛᑦ ᐱᔭᕇᕐᓯᓚᐅᖅᑐᑦ ᐊᑐᓕᖅᑎᑦᓯᓂᕐᒥᒃ ᐱᖓᖕᓇᖓᓂ ᐸᓯᕕᒃ Bryde ᐊᕐᕕᖏᓐᓄᑦ ᐊᒻᒪ ᓂᕆᐅᒃᑐᑦ ᕿᒥᕐᕈᓇᒍᒪᓪᓗᑎᒃ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓂᐊᖅᑐᑦ ᐊᕐᕌᒍ.  ᐊᑐᓕᖅᑎᑦᓯᓂᕐᒧᑦ ᐅᐊᖕᓇᖓᓂ ᐊᑦᓛᓐᑎᒃ fin ᐊᕐᕕᓂᒃ ᐱᒋᐊᖅᑕᐅᓂᐊᖅᑐᖅ 2007-ᒥ ᑲᑎᒪᓂᖃᖅᑎᓪᓗᒋᑦ.  ᐊᑐᓕᖅᑎᑕᐅᓂᖓᑕ ᕿᒥᕐᕈᔭᐅᓂᖓ ᐱᖓᖕᓇᖓᓄᑦ ᐅᐊᖕᓇᖓᓂ ᐸᓯᕕᒃ ᑎᑳᕈᓪᓕᖕᓄᑦ, ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᓄᑖᓂᒃ ᐅᓄᑲᓪᒪᒃᑐᓂᒃ ᐅᓄᕐᓂᖏᑕ ᐋᖅᑭᒡᓯᒪᓂᖏᓐᓄᑦ ᐊᑐᐃᓐᓇᖅᑕᖃᓕᕐᓂᖓᓂᒃ ᑕᐃᒪᓐᖓᑦ ᐊᑐᓕᖅᑎᑦᑎᔾᔪᑎᐅᔪᖅ ᐱᔭᕇᑎᖅᑕᐅᓚᐅᖅᑎᓪᓗᒍ 2003-ᒥ ᐊᒻᒪ ᑐᓴᒐᒃᓴᒃᑲᓐᓂᐅᔪᑦ ᐊᒡᒋᖅᑐᑦ ᓱᓕ ᕿᒥᕐᕈᔭᐅᓂᐊᖅᑐᑦ JARPN ᐱᓕᕆᐊᑎᒍᑦ (ᑖᒃᑯᐊ ᕿᓚᒻᒥᐅᔪᒃᑯᑦ ᓂᕆᐅᒋᔭᐅᓕᖅᑐᑦ).     ᓄᑖᓂᒃ ᑐᓴᒐᒃᓴᖃᓕᕐᓂᖏᓐᓄᑦ, ᐅᒃᐱᕈᓱᒃᑐᑦ ᐊᑐᑎᖃᕋᔭᖏᓐᓂᖓᓄᑦ ᐊᑐᓕᖅᑎᓯᔾᔪᑎᓂᒃ ᕿᒥᕐᕈᒍᑎᒃ ᐊᑕᐅᓯᕐᒥ ᑲᑎᒪᓂᕐᒥ, ᐊᑐᓕᖁᔭᓕᐅᖅᑐᑦ ᐊᕐᕌᒍᖕᓄᑦ ᒪᕐᕉᖕᓄᑦ  ᐃᖏᕐᕋᓂᖃᕐᓗᑎᒃ ‘ᐊᑐᖅᑕᐅᔭᕆᐊᖃᖅᑐᑦ ᐊᒻᒪ ᒪᓕᒐᖏᑦ ᐊᑐᓕᖅᑎᑦᓯᓂᕐᒧᑦ’ ᒪᓕᒃᑕᐅᖁᓪᓗᒋᑦ.  ᑲᑎᒪᔨᕋᓛᑦ ᐊᖏᖃᑎᖃᓚᐅᖅᑐᑎᑦ ᓄᑖᑦ ᑐᓴᒐᒃᓴᐅᔪᑦ ᐅᖃᐅᑕᐅᖁᔭᐅᓪᓗᑎᒃ ᐊᒻᒪ ᖃᐅᔨᓴᖅᑕᐅᓗᑎᒃ ᓯᕗᕐᖓᒍᑦ ᐊᑐᓕᖅᑎᑦᓯᓂᕐᒧᑦ ᕿᒥᕐᕈᒋᐊᓚᐅᖏᓐᓂᖏᓐᓂ.  ᓂᕆᐅᒃᑐᑦ ᐱᔭᕇᕐᓯᓂᐊᖅᑐᒋᓪᓗᑎᒃ ᐊᑐᓕᖅᑎᑦᓯᓂᕐᒧᑦ ᕿᒥᕐᕈᓂᕐᒥᒃ ᕿᑎᐊᓄᑦ ᐊᒻᒪ ᐅᐊᖕᓇᖓᑕ ᑲᓇᖕᓇᖅᐸᓯᐊᓂ ᐊᑦᓛᓐᑎᒃ ᑎᑳᕈᓪᓕᖏᓐᓄᑦ ᑕᐃᑦᓱᒪᓂ ᓯᕗᕐᖓᒍᑦ ᑲᑎᒪᓂᒃᓴᐅᑉ ᐊᕐᕌᒍᑖᕐᓯᐅᑎᒧᑦ ᑲᑎᒪᓂᕐᒧᑦ.
ᐸᓖᓯᒃᑯᑦ ᒥᒃᓴᐅᓴᒃᓯᓯᒪᔪᑦ ᑭᒡᓕᒋᓂᐊᖅᑕᖓ ᐱᔭᐅᓇᓱᐊᓐᖏᑎᓪᓗᒋᑦ ᐊᕐᕕᒃᑕᐅᖃᑦᑕᖅᑐᓂᒃ, ᓂᐅᕐᕈᑎᒃᓴᕐᓯᐊᕆᔭᐅᑎᓐᓇᒋᑦ.  ᖃᐅᔨᓴᖅᑎᒻᒪᕆᐅᔪᑦ ᑲᑎᒪᔨᕋᓛᖏᑦ ᑭᐅᓯᒐᓱᐊᖅᑐᑦ ᒥᒃᓴᐅᓴᒃᓯᒐᓱᐊᖅᑐᑦ ᐅᓄᕐᓂᖏᓐᓂᒃ ᐊᕐᕕᒃᑕᐅᖃᑦᑕᖅᑐᓂᒃ ᐃᖃᓪᓕᐊᖅᑎᑦ ᓄᓗᐊᖏᓐᓄᑦ ᐊᒻᒪ ᐅᒥᐊᕐᔪᐊᓄᑦ ᐱᔭᐅᔪᓄᑦ.  ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑐᑦ ᐃᖏᕐᕋᓂᕐᒥᒃ ᒥᒃᓴᐅᓴᒃᑕᐅᔪᓄᑦ ᐊᑐᖅᑕᓪᓗᑎᒃ ᐅᑯᐊ: (1) ᐃᖃᓪᓕᐊᖅᑎᑦ ᑐᓴᒐᒃᓴᖏᑦ ᐊᒻᒪ ᓇᐅᑦᑎᕐᓱᐃᓂᕐᒧᑦ ᐱᓕᕆᐊᓂᑦ; ᐊᒻᒪ (2) ᐊᐅᖏᑎᒍᑦ ᑐᓴᒐᒃᓴᐃᑦ ᐱᔭᐅᔪᑦ ᓂᐅᕐᕈᑎᒃᓴᓂᑦ ᖃᐅᔨᓴᒐᒃᓴᐅᓪᓗᑎᒃ.  ᒪᑦᑎᖃᑦᑕᖅᑐᑦ ᐱᓪᓗᒋᑦ ᑲᑎᒪᔨᕋᓛᑦ ᑐᓐᖓᓱᒃᑎᑦᓯᓚᐅᖁᖅᑐᑦ ᐃᖅᑲᓇᐃᔭᖅᑕᐅᔪᓂᑦ ᑐᓴᒃᓴᓂᒃ ᐱᖕᒪᑕ ᓯᐊᒻᒪᒃᓯᒪᓂᖏᓐᓄᑦ ᐃᖃᓪᓕᐊᕐᕕᐅᔪᑦ ᐊᒻᒪ ᐊᕐᕕ ᓇᓂᓐᓂᖏᑦ ᓇᓗᓇᐃᖅᑕᐅᓂᖏᑦ ᐊᑦᑕᕐᓇᕐᓂᖏᑦ.  ᑲᑎᒪᔨᕋᓛᑦ ᕿᒥᕐᕈᓇᖕᒥᔪᑦ ᓴᖅᐱᖃᖅᑐᑦ ᑐᖁᕋᖃᑦᑕᕐᓂᖏᓐᓄᑦ ᐅᒥᐊᕐᔪᓄᑦ.  ᕿᒥᕐᕈᓇᓚᐅᕐᒥᔪᑦ ᐃᖏᕐᕋᓂᖓᓂᒃ ᓴᓇᓂᕐᒧᑦ ᑐᓴᒐᒃᓴᓄᑦ ᓄᐊᑦᓯᕕᐅᓂᐊᖅᑐᒧᑦ ᐅᒥᐊᕐᔪᐊᓄᑦ ᐱᔭᐅᖃᑦᑕᖅᑐᑦ ᑎᑎᕋᖅᑕᐅᔭᓪᓕᐊᓗᑎᒃ ᓄᓇᕐᔪᐊᕐᒥ ᐊᒻᒪ ᐊᖏᓚᐅᖅᑐᑦ ᐋᖅᑭᑦᓯᐊᖅᑕᐅᒃᑲᓐᓂᕈᓐᓇᕐᓂᖓᓂᒃ.  ᐅᒥᐊᕐᔪᐊᒃᑯᑦ ᑐᖁᑕᐅᖃᑦᑕᖅᑐᑦ ᐃᓱᒪᓗᒍᑕᐅᕗᑦ ᐱᔾᔪᑎᒋᓪᓗᒋᒃ ᒪᕐᕉᒃ:  ᐋᖅᑭᒡᓱᐃᓂᖅ ᓂᐅᕐᕈᑎᒃᓴᓄᑦ ᐊᒻᒪ ᓄᓇᖃᖅᑳᕐᓯᒪᔪᑦ ᓂᕿᒃᓴᖏᓐᓄᑦ ᐱᔭᐅᔪᓐᓇᖅᑐᑦ ᑭᒡᓕᖏᓐᓄᑦ; ᐊᒻᒪ ᒥᒃᓴᐅᓴᒃᓯᓂᖅ ᐊᑦᑕᕐᓇᐅᑎᖏᓐᓂᒃ ᓄᖑᓐᓂᐊᖅᑐᒋᔭᐅᓕᖅᑐᑦ.  ᒫᓐᓇᐅᔪᖅ  RMP ᑐᓴᕈᒪᔭᖏᑦ ᕿᑎᐊᓂ ᐊᒻᒪ ᐅᐊᖕᓇᖓᓂ ᐊᑦᓛᓐᑎᒃ right ᐊᕐᕕᖏᓐᓄᑦ, ᑕᐅᕙᓂ ᓴᐃᓃᓯᒃᑯᑦ ᐃᑭᖓᓂᑦ Okhotsk ᐃᑭᖓᓄᑦ ᐱᖓᖕᓇᖓᓂ ᐸᓯᕕᒃ gray ᐊᕐᕕᖏᑦ, ᐊᒻᒪ ᐃᑭᐊᓂ ᔨᐳᕋᓪᑐ ᐊᒻᒪ ᒥᑐᑐᕋᐃᓂᐊᓐ fin ᐊᕐᕕᖏᑦ, sperm ᐊᕐᕕᖏᑦ ᐊᒻᒪ ᐊᓯᖏᑦ ᐊᕐᕕᒋᔭᐅᔪᑦ.

